
Nasib taNah 
simpaNaN melayu?

Mengapa terikut 
budaya asing?

MAKAN bersila di Perma
tang Pauh. Khabarnya 
lebih 20,000 orang hadir 

program Jom Pi Ramai-Ramai 
Makan Bersila Bersama PM, di
catatkan dalam Malaysia Book 
of Records (MBOR). Semua yang 
hadir termasuk Perdana Menteri, 
Datuk Seri Najib Tun Razak ma
kan bersila di padang Politeknik 
Seberang Perai, dalam kawasan 
Parlimen Permatang Pauh. Tidak 
ada kerusi meja, jimat kos. Tah
niah kepada UMNO Permatang 
Pauh khususnya ketua baha
gian Mohd Zaidi Mohd Said atau 
Cikgu Zaidi. Hakikatnya, di Per
matang Pauh UMNO memang 
tidak ada ‘kerusi’. Maka, eloklah 
duduk bersila. Di Dewan Rakyat, 
kerusi Permatang Pauh diduduki 
wakil PKR. Di Dewan Undangan 
Negeri (DUN) Pulau Pinang pula, 
dua kerusi milik PKR dan satu lagi 
Pas. UMNO sudah lama kehilan
gan kerusi Permatang Pauh.

Kali terakhir UMNO atau Ba
risan Nasional (BN) menduduki 
kerusi itu ialah semasa PRU ta
hun 1995 sehinggalah wakil rak
yatnya, Anwar Ibrahim dipecat 
pada 1998. Selepas Keadilan ditu
buhkan dan bertanding di situ 
pada 1999, parti itu yang kemu
diannya dikenali PKR terus men
guasai kerusi itu pada 2004, 2008 
dan 2013. Cubaan UMNO atau 
BN untuk mendapatkan semula 
kerusi Parlimen pada PRU lalu 
bukan sahaja gagal tetapi hilang 
kerusi Seberang Jaya menjadikan 
semua tiga kerusi DUN terlepas. 
DUN Penanti jatuh kepada PKR 
pada 1999 tetapi diambil semula 
oleh BN pada  2004, bertahan 
sepenggal sebelum diambil kem
bali oleh PKR pada 2008 sehing
galah ke hari ini. Permatang Pasir 
pula jatuh ke tangan Pas pada  
1999 sehinggalah PRU lalu. 

Sepanjang tempoh pengua
saan PKR ini, BN telah menu
runkan beberapa calon untuk 
menandingi calon PKR sama ada 
Anwar atau isterinya Dr. Wan Azi
zah Wan Ismail. Cubaan untuk 
mendapatkan semula kerusi itu 
semasa dua Pilihan Raya Kecil 
(PRK) 2008 dan 2015 juga gagal. 
Pada 26 Ogos 2008, calon BN, 
Arif Shah Omar Shah yang juga 

ADUN Seberang Jaya ketika itu 
kalah kepada Anwar yang menang 
dengan majoriti 15,671 undi. Untuk 
rekod, PRK itu diadakan berikutan 
peletakan jawatan Dr. Wan Azizah 
beberapa bulan selepas PRU bagi 
memberi laluan kepada suamin
ya. Pada 2015, Anwar pula hilang 
kelayakan sebagai wakil rakyat. 
PRK diadakan. Wan Azizah sekali 
lagi menawarkan diri dan berjaya 
mengalahkan calon BN, Suhaimi 
Sabudin dengan majoriti 8,841 
undi. Begitulah pengaruh PKR di 
Permatang Pauh. Kekuatannya 
terserlah ketika PRU Ke13 yang di
anggap sebagai ibu segala pilihan 
raya. Kini UMNO Permatang Pauh 
amat dahagakan kemenangan, 
sama seperti bahagian itu inginkan 
kemenangan pada 1982 sehingga 
mereka menerima kehadiran man
tan Presiden ABIM sebagai calon 
pilihan Dr. Mahathir Mohamad. 

Kekalahan kepada Pas pada 
1978 amat memberi kesan kepada 
UMNO Permatang Pauh. Akhir
nya kehadiran Anwar berjaya 
mengembalikan kerusi Perma
tang Pauh kepada BN.  Kemaraan 
Pas disekat. Calon Pas ketika itu, 
Allahyarham Zabidi Ali yang cuba 
mempertahankan kerusi yang se
belumnya disandang oleh Allah
yarham Ariffin Daud dikalahkan 
dengan majoriti 14,352 undi. Ber
dasarkan perkembangan semasa 
dan majoriti yang dikurangkan 
pada PRK lalu, BN berazam untuk 
memenangi semula Permatang 
Pauh. Keazaman itu sudah di
nyatakan oleh Najib sebaik sahaja  
BN dapat mengurangkan majo
riti PKR pada PRK 2015. Pasukan 
Transformasi Permatang Pauh, 
gagasan UMNO bahagian juga 

bersedia untuk mengambil semu
la kerusi itu. Malahan Zaidi  me
letakkan sasaran untuk mengem
balikan Permatang Pauh kepada 
BN pada PRU14. Apabila Perdana 
Menteri turun ke Permatang Pauh 
barubaru ini, ia jelas menanda
kan sokongan dan harapan yang 
diletakkan ke atas kepemimpinan 
UMNO bahagian itu. Jika Dr. Ma
hathir sanggup melakukan pusin
gan U menerima semula Anwar, 
tidak ada sebab pengundi juga 
boleh melakukan perkara yang 
sama untuk kembali kepada BN.

Khabarnya peningkatan lebih 
8,000 pengundi baharu di Parli
men Permatang Pauh akan men
gubah landskap politik di kawasan 
itu, daripada hitam kepada putih. 
Menurut Mohd Zaidi antara 7,000 
pengundi baharu ini adalah Melayu 
yang kebanyakannya didaftarkan 
UMNO. Mereka kebanyakannya 
adalah golongan belia dan pengun
di kali pertama. Bagaimanapun, 
dalam politik segala kemungkinan 
boleh berlaku. UMNO tidak boleh 
selesa dengan angka itu. Semuanya 
bergantung kepada gerak kerja jen
tera parti lebihlebih lagi menjelang 
PRU. Segala permasalahan perlu 
diselesaikan. Kadangkadang per
siapan peringkat awal sudah baik 
dan cantik tetapi pada saat akhir, ia 
hancur, garagara ‘merajuk politik’.       

Walaupun cabaran PRU kali 
ini berbeza tetapi atas seman
gat kerjasama, peluang BN tetap 
ada. Bukanlah satu rahsia bahawa 
Keadilan/PKR menang dengan 
sokongan jentera Pas. Kini Pas 
sudah berpisah dengan pakatan 
PKR, DAP, PAN dan PPBM. Pas 
dan PKR Permatang Pauh ma
singmasing sudah melancarkan 
jentera  PRU. Pas bertekad mahu 
mengambil semula kerusi Per
matang Pauh. Sebelum PKR  wu
jud, Pas adalah calon tradisi yang 
mencabar BN di situ. Apabila An
war diturunkan bertanding atas 
tiket BN pada 1982, Pas tidak per
nah tercicir untuk meletak calon. 
Mat Sabu dan Mahfuz Omar per
nah mencabar Anwar iaitu pada 
1986 dan 1990. Calon DAP juga 
pernah bertanding di situ pada 
1982 dan 1995. Kali terakhir Pas 
meletak calon di situ ialah pada 
1995. Kini keadaan sudah beru

bah. Ketika Pas bertekad mahu 
bertanding semula di situ, PKR 
juga berikrar mahu memperta
hankan kawasan yang dianggap 
sebagai lambang kebangkitan 
rakyat. Pakatan Harapan juga 
memberi ingatan bahawa bukan 
mudah untuk BN mendapatkan 
semula kerusi itu. Memang be
nar, jika keadaan tidak berubah, 
pertandingan kali ini akan meli
batkan tiga penjuru. Suasana me
mang tidak sama. Kedudukan Pas 
bukan seperti 1982. Bukan tugas 
mudah, lebihlebih lagi selepas 
wujudnya PAN. 

Adakah kekuatan Pas Perma
tang Pauh masih seperti 1982?  
Ketika itu, Pas menjangkakan An
war akan memilih parti itu tetapi 
Anwar memilih UMNO. Kesuda
hannya, Dr. Mahathir juga yang 
memecat Anwar. Kini Dr. Ma
hathir dan Anwar bersatu untuk 
menumbangkan BN. Pas tidak 
rugi apaapa jika gagal menda
patkan semula Permatang Pauh. 
PKR lebih tercabar untuk mem
pertahankan kerusi itu. Siapa 
pula pilihan PKR? Adakah kelu
arga Anwar meneruskan tradisi? 
Anwar dan Dr. Wan Azizah keluar 
masuk bertanding di Parlimen 
Permatang Pauh dan pengundi 
di kawasan itu tidak pernah jemu 
memilih orang yang sama. Pas 
juga akan bertanding di semua 
kerusi DUN di Permatang Pauh 
lebihlebih lagi mempertahankan 
kerusinya, Permatang Pasir.    

Sama ada PKR, UMNO/BN atau 
Pas, masingmasing mempun
yai peluang. Bukan mahu mem
perkecilkan UMNO, tetapi per
tembungan tiga penjuru bukan 
jaminan undi memihak kepada 
UMNO. Kelahiran PAN perlu di
ambil kira. Berapa ramai yang 
masih bersama Pas? Begitu juga 
PPBM. Sedikit sebanyak ada yang 
akan memihak kepada PPBM. 
Tidak pasti berapa ramai anggota 
PAN dan PPBM yang akan mem
bantu calon PKR. Apa pula pen
dirian pengundi tegar Permatang 
Pauh yang sudah menetapkan 
pendirian bersama PKR? Segala 
kemungkinan boleh berlaku. Ha
kikatnya, pertembungan di Per
matang Pauh bukan seperti 1982 
atau 1999. 

“TERPAHAT secara 
tersirat – ter tera 
secara tersurat di 
dalam Perlemba
gaan Persekutu

an semangat menjunjung Tujuh 
Wasiat RajaRaja Melayu, yang 
secara tegas menetapkan anta
ranya kedaulatan RajaRaja, Is
lam sebagai Agama Persekutuan, 
bahasa Melayu sebagai Bahasa 
Kebangsaan, tanah simpanan Me
layu, kedudukan istimewa orang 
Melayu dan kepentingan sah 
kaumkaum lain, diberikan jami
nan untuk dilindungi pada setiap 
masa. Perkaraperkara ini tidak 
boleh dipinda di dalam Perlemba
gaan tanpa perkenan RajaRaja.” 
 Duli Yang Maha Mulia Paduka 
Seri Sultan Perak, Sultan Nazrin 
Muizzuddin Shah. 

Isu melibatkan tanah sim
panan Melayu bukanlah satu isu 
baharu. Isu ini pernah dibang
kitkan sebelum ini oleh pelbagai 
pihak termasuklah tokohtokoh 
perundangan. Terdapat satu per
soalan besar yang masyarakat 
perlukan jawapan iaitu apakah 
nasib tanah simpanan Melayu di 
Tanah Melayu setelah 60 tahun 
merdeka?

Terdapat satu penyelidikan 
yang dilakukan berkaitan den
gan tanah simpanan Melayu pada 
2009 di mana kajian tersebut 
mendapati keluasan tanah bersta
tus simpanan Melayu hanyalah 
kirakira 12 peratus daripada 12.9 
juta hektar keseluruhan tanah di 
Semenanjung, tidak termasuk 
Pulau Pinang dan Melaka. 

Memetik artikel yang diterbit
kan Utusan Malaysia pada 17 Sep
tember 2014, keluasan tanah sim
panan Melayu dikatakan pernah 
mencecah 3.1 juta hektar (23.92 
peratus) pada 1931 dan jumlah 
itu menyusut kepada 1.57 juta 
hektar (11.99 peratus) pada 2009. 
Menurut kajian itu juga jumlah 
keluasan tanah simpanan Mel
ayu pernah mencatat angka yang 
cukup rendah pada 1983 dengan 
keluasan hanya 1.30 juta hektar 

(9.9 peratus). 
Walaupun begitu, sebetulnya 

masih tiada satu angka yang tepat 
bagi mencatatkan keluasan se
benar Tanah Simpanan Melayu. 
Menurut jawapan Timbalan Men
teri Sumber Asli dan Alam Seki
tar, Datuk Ir. Dr. Hamim Samuri di 
Parlimen, anggaran bagi keluasan 
tanah simpanan Melayu sehingga 
Oktober 2016 ialah seluas empat 
juta hektar.  

Apapun statistik mengenai ke
luasan tanah simpanan Melayu 
ketika ini, perhatian harus diberi
kan kepada isu utama iaitu status 
nasib tanah simpanan Melayu 
dan bagaimana tanahtanah yang 
diwartakan ini telah diuruskan 
sehingga timbul isu ‘kehilangan’ 
Tanah Simpanan Melayu.  

Lazimnya, ‘kehilangan’ ini ter
jadi apabila tanah simpanan Me
layu yang dibatalkan statusnya 
sebagai tanah simpanan Melayu 
tidak digantikan pula dengan 
tanah yang mempunyai keluasan 
dan jenis yang sama. Akibatnya 
banyak jumlah keluasan tanah 
yang diwartakan sebagai Tanah 
Simpanan Melayu hilang tanpa 
jejak.

Permintaan yang tinggi ter
hadap tanahtanah selari dengan 

perubahan sosial dan ekonomi 
telah mengakibatkan tanahtan
ah simpanan tidak terlepas dari
pada tuntutan semasa. Tanah
tanah ini telah diambil dengan 
alasan untuk kegunaan awam 
serta pembangunan. 

Selain itu, terdapat juga tang
gapan kononnya tanahtanah 
yang berstatus simpanan Melayu 
mempunyai nilai pasaran yang 
rendah kerana kesukaran untuk 
membangunkannya serta lokasi 
yang tidak strategik. Tanggapan 
salah ini telah dijadikan alasan 
mengapa tanahtanah simpanan 
ini tidak diganti.  

Keperluan menggantikan ta
nah simpanan Melayu yang di
batalkan status adalah selaras 
dengan peruntukan Perkara 89(3) 
Perlembagaan Persekutuan. Jika 
diteliti perkataan ‘hendaklah’ 
dalam Perkara 89 (3) menunjuk
kan adalah menjadi satu kewaji
pan untuk menggantikan semula 
tanah simpanan Melayu yang 
telah dibatalkan statusnya.  

Tanggungjawab untuk peng
gantian tanah itu pula adalah 
secara sertamerta seperti yang 
diperuntukkan oleh Perlemba
gaan Persekutuan. Namun re
alitinya masih terdapat pihak 

berkuasa negeri yang gagal me
menuhi tuntutan ini. 

Misalnya pada 30 Mac 2015, 
sewaktu Sultan Selangor, Sultan 
Sharafuddin Idris Shah merasmi
kan Dewan Negeri Selangor, ba
ginda menitahkan supaya kerajaan 
negeri Selangor segera mengganti
kan kembali tanah simpanan Me
layu yang telah dibatalkan status
nya untuk pembangunan.

Titah baginda lagi, sebarang 
penggantian hendaklah serupa 
keadaannya dan mempunyai nilai 
yang kompetitif. Isu ini timbul 
akibat daripada banyaknya tan
ahtanah simpanan Melayu yang 
dibatalkan status dan diambil un
tuk tujuan pembangunan namun 
masih belum diganti semula.  

Titah Sultan Selangor tersebut 
masih relevan dan peringatan 
ini penting bukan sahaja kepada 
kerajaan negeri Selangor tetapi 
juga kepada pihak berkuasa ne geri 
lainlain juga. Tindakan badan 
eksekutif seharusnya selari de
ngan peruntukan dan ketetapan 
di bawah Perlembagaan Perseku
tuan terutama dalam urusan yang 
melibatkan hakhak rakyat. 

Sudah tiba masanya juga kera
jaan negeri mengambil satu tin
dakan yang aktif untuk meletak
kan kembali kedudukan tanah 
simpanan Melayu di tempat yang 
sepatutnya. Kerajaankerajaan ne
geri juga mungkin boleh menam
bah baik Enakmen Rizab Melayu 
masingmasing seperti dengan 
membolehkan pemilik tanah 
mengisytiharkan tanah mereka 
sebagai tanah simpanan Mel
ayu seperti yang dilakukan di 
Johor.  

Cadangan Tan Sri Abu Zahar 
Ujang pada 2015 untuk ditubuh
kan Tribunal Tanah mengawal 
jual beli tanah simpanan Melayu 
juga boleh dipertimbangkan un
tuk memulihkan keadaan ini. 
Tuntasnya, hentikanlah segala 
bentuk laungan slogan politik 
yang retorik. Tindakan yang ak
tif dan iltizam politik yang tinggi 
diperlukan dalam meletakkan 
hak yang terkandung dalam Per
lembagaan Persekutuan ini tepat 
pada di tempatnya. 

peNulis ialah pengamal undang-undang 
dan aktivis Concerned Lawyers for Justice 
(CLJ).

LUMRAH zaman teknologi dan media sosial kini telah 
menjadikan produk audio atau visual sebagai kaedah 
paling berkesan untuk menyampaikan sesuatu ke

pada generasi muda.
Barubaru ini anak saya pulang ke rumah sambil men

yanyikan lagu Aku Negaraku sempena kempen bulan 
kemerdekaan di sekolah, menggamit kembali memori 
lagulagu patriotik seperti Keranamu Malaysia dan Jalur 
Gemilang yang dahulunya dimainkan di radio dan te
levisyen setiap hari.

Kita perlu faham generasi muda tidak pernah atau 
kurang pendedahan kepada zaman peperangan, komu
nis, insiden berdarah ataupun kemelesetan ekonomi yang 
te ruk. Boleh dikatakan ratarata anak muda kini ‘hidup 
demi hiburan’.

Kecuali mereka yang hidup dalam keluarga miskin, 
keutamaan ratarata anak muda sekarang adalah ‘mele
kat’ pada telefon pintar, gajet elektronik, radio atau tele
visyen untuk mendengar lagu, menonton filem dan drama 
mahupun melayari media sosial.

Oleh itu, sebahagian besar identiti dan jati diri anak 
muda akan dibentuk daripada apa yang mereka dengar 
dan tonton. 

Menyambut kemerdekaan ke60 tahun ini, kita semua 
perlu sedar jati diri anak muda adalah pelaburan paling 
besar dan paling penting untuk kelangsungan negara Ma
laysia yang berdaulat.

Oleh itu, bahan atau produk yang ‘menyerap’ ke jiwa 
anak muda kita perlu dipantau dengan ketat. Kenapa lagu 
dan filem patriotik hidup segan mati tak mahu? Di mana 
bahan mempromosikan sejarah, keberanian dan kebang
gaan kita sebagai rakyat Malaysia? 

Sampai bila kita mahu ulang tayang filem Sarjan Hasan 
(1958), Bukit Kepong (1981) dan Leftenan Adnan (2000) 
serta lagulagu patriotik lama setiap kali menyambut 
merdeka?

Platform untuk membina bangsa dan negara ini sema
kin jarang digunakan ke arah memupuk patriotisme sep
erti zaman kemuncak seniman Allahyarham Tan Sri P. 
Ramlee akibat terikutikut gaya Barat mengejar hiburan 
‘mengisi masa lapang’ malah jarang memberi impak in
telek dan kebudayaan kepada anak muda.

Akibatnya, anak muda kita lebih suka menerap pelbagai 
nilai budaya luar dan memandang enteng nilai bangsa dan 
negara sendiri memandangkan apa yang sampai ke telinga 
dan mata mereka hanya mengagungkan dunia luar.

Lebih buruk lagi apabila ada bahan yang memberi gam
baran serong sehingga ke tahap menghina negara kita se
perti filem Zoolander (2001) mahupun hasil seni tempatan 
yang menghina bangsa dan agama, mengagungkan gera
kan komunis malah mempromosikan lesbian, gay, bisek
sual dan transgender (LGBT).

Kita ada lembaga penapisan untuk mengawal produk 
lagu atau filem ‘sudah siap’ tetapi mungkin lebih elok jika 
ditubuhkan satu badan bagi mengawal selia dan mempro
mosikan negara serta budaya kita sehingga ke peringkat 
antarabangsa dari peringkat awal pembikinan.

Badan ini juga boleh membantu karyawan tempatan 
menghasilkan bahan patriotik melalui peruntukan dana, 
bahan arkib mahupun memudahkan kerjasama dengan 
agensi kerajaan dan badan beruniform.

Pada masa sama, agensi pemudah cara begini boleh me
nyekat gambaran serong atau negatif dari peringkat awal 
menggunakan perundangan tempatan dan antarabangsa, 
bukan sahaja untuk menjaga nama baik kita tetapi lebih 
penting lagi mengelak kelunturan semangat patriotik anak 
muda terhadap tanah tumpah darah mereka.

Pelbagai ciri ikonik negara, sejarah dan budaya kita 
boleh dicadangkan untuk lagu, filem dan drama tempatan 
mahupun luar negara di Eropah, Hollywood, Bollywood, 
China dan lainlain.

Cara ini juga umpama serampang dua mata membuka 
mata dunia bahawa ada sebuah bumi bertuah di antara 
Thailand dan Singapura malah sebahagian daripada Bor
neo juga membentuk satu persekutuan berdaulat penuh 
dengan pelbagai kelebihan dan keunikan.

Amat penting untuk kita ‘membanjiri’ media massa 
dengan produk audio dan visual positif serta mengekang 
imej negatif supaya generasi akan datang didedahkan ke
pada gambaran negara dan warisan nenek moyang yang 
boleh membanggakan mereka.

Jika anak muda bencikan atau tidak pedulikan negara 
dan budaya sendiri, tiada guna sejauh mana sekalipun ta
hap kemajuan dan kekayaan yang dicapai kelak. 

NURUL  
ANUAR KARI
anuar.kari@yahoo.com

RASULULLAH SAW 
bersabda: “Barang siapa 
dikehendaki Allah kebaikan, 
maka Dia akan mengujinya.” 
- Riwayat Bukhari.

CAKNA
KU AMIRUL 
FAIZ KU SEMAN

sultaN peRaK, sultaN NaZRiN muiZZuDDiN shah beramah mesra dengan 
peserta semasa berangkat pada Konvensyen memperkukuh pasak Negara: Ke 
arah Wasiat lebih tersurat  di putrajaya, pada 5 Ogos lalu. – utusaN/RashiD 
mahFOF

AWANG bersyukur kerana isu kesilapan cetakan dalam buku cen-
deramata Sukan SEA 2017 yang memaparkan gambar bendera 
Indonesia terbalik diselesaikan dengan penuh semangat persa-
habatan dan persaudaraan antara kedua-dua negara.

Awang mengagumi kepantasan Menteri Belia dan Sukan, 
Khairy Jamaluddin serta Menteri Luar, Datuk Seri Anifah Aman 
yang bertindak segera memohon maaf kepada rakyat Indonesia 
sebaik sahaja kesilapan itu disedari.

Selain itu Awang juga amat menghormati sikap terbuka Pre-
siden Indonesia, Joko Widodo yang tidak mahu isu tersebut diper-
besar-besarkan walaupun meminta Malaysia memohon maaf ke-
pada negara itu.

Apapun sikap terbuka Malaysia untuk mengaku kesilapan dan 
kesediaan Indonesia yang menerima permohonan maaf negara ini 
telah mampu mengelakkan mana-mana pihak cuba menangguk di 
air keruh.

Oleh itu Awang berharap isu ini tidak diperbesar-besarkan lagi. 
Sebaliknya marilah kita bersama-sama menumpukan perhatian 
kepada temasya sukan berprestij tersebut.

Awang percaya hubungan kedua-dua negara sekelumit pun 
tidak terjejas berikutan apa yang berlaku. Malah mengukuhkan 
lagi hubungan sedia ada.

aWaNG - bersyukur.

HASSAN 
MOHD. NOOR
hasnor9961@gmail.com

SELAKPermatang Pauh tidak 
seperti 1982 atau 1999

Apabila Anwar diturunkan 
bertanding atas tiket 
BN pada 1982, Pas tidak 
pernah tercicir untuk 
meletak calon. Mat Sabu 
dan Mahfuz Omar pernah 
mencabar Anwar iaitu 
pada 1986 dan 1990.


